
Прадстаўлена распрацаваная супрацоўнікамі лабараторыі распазнавання і сінтэзу маўлен
ня мабільная праграма-аўдыягід KrokApp, якая дазваляе атрымліваць інфармацыю пра славу
тасці Беларусі. Мабільная праграма прадугледжвае выбар мовы, колькасці вольнага часу, па
будову маршруту, магчымасць праслухаць аўдыязапісы з інфармацыяй пра славутасць. На да
дзены момант змяшчае кантэнт пра больш за 40 гарадоў Беларусі. Бясплатная працоўная версія 
праграмы размешчана ў Google Play Market.

A mobile program-audio guide KrokApp which allows receiving information on showplaces  
of Belarus developed by employees of Speech Synthesis and Recognition Laboratory is presented. 
The mobile program provides choice of a language, quantity of free time, building of way, and 
possibility of listening of audio recordings with information on the showplaces. Currently it contains 
the content about more than 40 cities of Belarus. A free work version of the program is distributed  
in Google Play Market.

Keywords: tourism, audio guide, mobile program, historical-cultural heritage

Рэспубліка Беларусь мае багатую культурна-гістарычную спадчыну. Ня
гледзячы на разбуральныя войны, стыхійныя бедствы і іншыя трагічныя гіс
тарычныя падзеі, у нашай краіне захавалася шмат знакамітых аб’ектаў. На сён
няшні дзень у дзяржаўным спісе гісторыка-культурных каштоўнасцей Бела­
русі налічваецца 4811 адзінак, у тым ліку 4694 матэрыяльна нерухомых, якія 
ўключаюць 1655 архітэктурных, 1125 гістарычных, 1857 археалагічных і 57 мас
тацкіх аб’ектаў [1]. Да іх належаць як шырока вядомыя палацава-паркавыя  
ансамблі, замкавыя комплексы, гістарычныя цэнтры буйных гарадоў, так  

і не гэтак папулярныя, але ад таго не менш значныя славутасці раённых цэн­
траў і мястэчак. Аднак для большасці зацікаўленых асоб шмат з іх невядомыя. 
Нават калі чалавек жадае даведацца пра славутасці ў новым месцы, ён не можа 
хутка знайсці патрэбную інфармацыю. Так адбываецца з-за шэрагу праблем: 
нізкай якасці рэкламы, дэфіцыту дасведчаных гідаў і слабай інфармаванасці 
падарожнікаў. 

Па выніках апытання жыхароў Мінска з дваццаці чалавек толькі адзін быў 
здольны назваць славутасці, якія знаходзяцца не ў адным, а прынамсі, у пяці 
розных месцах.

У Рэспубліцы Беларусь налічваецца каля 27 тыс. населеных пунктаў, ся­
род якіх 110 гарадоў. Праведзенае аўтарамі артыкула даследаванне мабільных 
праграм, змешчаных на пляцоўцы Google Play Market, паказала, што толькі 
каля 20 беларускіх гарадоў прадстаўлены ў адной з турыстычных праграм  
(аўдыягідзе, турыстычным даведніку і г. д.).

Мабільныя праграмы ў турыстычнай сферы дапамагаюць арыентавацца 
не толькі ў геаграфічнай, але і культурнай прасторы краіны. Супрацоўнікамі 
лабараторыі распазнавання і сінтэзу маўлення АІПІ НАН Беларусі была рас­
працавана мабільная праграма-аўдыягід KrokApp (мал. 1), якая дае магчы
масць падарожнікам атрымліваць інфармацыю пра славутасці і культурныя 
каштоўнасці Беларусі без удзелу прафесійных гідаў.

Але KrokApp – гэта не простая мабільная праграма, а IT-платформа, якая 
дазваляе пачуць цікавыя факты, практычную інфармацыю і карысныя пад­
казкі падчас руху чалавека па цікавых мясцінах. KrokApp пераўтварае краіну 
ў вялікі «разумны дом» – зразумелы, дынамічны, сучасны.

Мал. 1. Знешні інтэрфейс праграмы KrokApp

Мабільная праграма прадугледжвае наступныя асноўныя магчымасці:
– выбар мовы (беларуская, англійская, руская і чэшская), што пашырае вы­

карыстанне аўдыягіда не толькі ўнутранымі, але і ўязнымі турыстамі;
– выбар карыстальнікам колькасці вольнага часу;
– пабудова карыстальніцкага маршруту з дапамогай GPS-тэхналогіі і з улі

кам колькасці вольнага часу;
– магчымасць праслухаць аўдыязапісы невялікага аб’ёму з інфармацыяй 

пра тую ці іншую славутасць.
Цяпер праз мабільную праграму KrokApp можна праслухаць інфармацыю 

пра больш за 40 гарадоў Беларусі. Кантэнт даступны на чатырох мовах – бела­
рускай, англійскай, рускай і чэшскай. Кантэнт-правайдэры актыўна дадаюць 
яго на агульны BigData-сэрвер krokapp.com, які імгненна дае доступ да элек­
тронных дадзеных усім карыстальнікам. Кантэнт мабільнай праграмы рыхту­
ецца гідамі, вычытваецца філолагамі, праходзіць праверку ў Інстытуце гісто­
рыі НАН Беларусі, пасля чаго робіцца яго пераклад і начытка. Да апрацаванай 
інфармацыі пра тую ці іншую славутасць дадаюцца яе фотаздымкі і GPS-ка­
ардынаты.

Кожный раз для абнаўлення KrokApp першапачаткова стваралася спецы
фікацыя, у якой было дэталёва распісана, як праграма павінна працаваць. 
Спецыфікацыя – гэта галоўны дакумент тэсціроўшчыка, у адпаведнасці з якім 
тэсціруецца праграма. Спачатку правяралася, як працуе дадзеная праграма 
пры разнастайных разрозненнях экрана, далей – яе працаздольнасць у розных 
версіях аперацыйнай сістэмы, потым – непасрэдна тэсціраванне на праца
здольнасць: ці выдае праграма памылкі падчас працы. У выпадку, калі па­
мылка мела месца, тэсціроўшчык паведамляў пра гэта распрацоўшчыкам  
і пры яе апісанні абавязкова пазначаў прыярытэт (крытычны, асноўны, нар­
мальны або нязначны), назву, апісанне, дату, імя тэсціроўшчыка, імя адказна­
га за выпраўленне памылкі.

У праграме прадстаўлены наступныя віды славутасцей:
– духоўная спадчына (цэрквы, касцёлы, сінагогі, малітоўныя дамы і інш.);
– абарончыя збудаванні (замкі, крэпасці, фартэцыі і г. д.);
– гістарычна важныя будынкі (ратушы, першы будынак у сваім родзе і г. д.);
– помнікі гістарычным асобам, падзеям, персанажам (напрыклад, помнік 

літары «Ў» у Полацку, помнік бабру ў Бабруйску і г. д.);
– тапаграфічныя аб’екты (вуліцы, завулкі, праспекты);
– прыродныя аб’екты (рэкі, горы, расліны і г. д.);
– іншае (заводы, комплексы і г. д.).
Спынімся на праблеме перакладу на замежную мову ў праграме KrokApp. 

У межах перакладу на англійскую мову інфармацыі пра гісторыка-культурныя 
аб’екты для мабільнага дадатку KrokApp існаваў шэраг цяжкасцей, звязаных  
з перадачай уласных імёнаў, геаграфічных і іншых назваў, таму што сёння  
не існуе агульнапрынятых, афіцыйна зацверджаных правілаў іх перакладу. 
Гэта ўскладняе працэс перакладу, бо неабходна выбіраць паміж рознымі вары
янтамі транслітарацыі. Прыкладам можа служыць перадача лацінскімі літарамі 

беларускіх «ч», «ж», «ш», «х», якія пазначаюцца або спалучэннем лацінскіх 
літар, або з дапамогай гачыкаў. У межах перакладу для KrokApp было выра
шана выкарыстоўваць другі з адзначаных варыянтаў. Яшчэ адно пытанне паў
стае пры перакладзе тапонімаў, напрыклад назвы вуліц было вырашана пера
кладаць літаральна, не змяняючы нічога для адаптацыі іх пад англійскую мову.

Стандартны сцэнарый карыстання праграмай наступны: турыст пазначае 
колькасць свайго вольнага часу, і ў адпаведнасці з гэтым праграма будуе мар
шрут па бліжэйшых выдатных мясцінах. Падарожнік праходзіць пабудаваным 
маршрутам і пры набліжэнні да славутасці слухае аўдыязапіс пра яе, які ўклю
чаецца аўтаматычна. Рэальны прыклад выглядае наступным чынам: турыст 
Вацлаў робіць перасадку ў Мінску з цягніка на самалёт, у яго ёсць 10 вольных 
гадзін. KrokApp прапаноўвае яму пэўную колькасць пунктаў у адпаведнасці  
з вольным часам (мал. 2). А калі Вацлаў адзначыць жаданне падмацавацца  
і нешта набыць – KrokApp скарэкціруе маршрут адпаведным чынам.

Бясплатная працоўная версія праграмы-аўдыягіда KrokApp размешчана  
ў Google Play Market [2]. Дадзеная версія не дае магчымасці пабудаваць марш­
рут, але адкрывае доступ да тэкставага і аўдыякантэнту пра знакамітыя мес­
цы Беларусі.

Кантэнт-пляцоўкай праграмы з’яў
ляецца вэб-сайт праекта krokapp.by 
(мал. 3) [3].

Сайт функцыяніруе на трох мовах – 
беларускай, англійскай, рускай. На ім 
размешчана асноўная інфармацыя пра 
праграму, наяўныя ў базе дадзеных гіс
торыка-культурныя аб’екты на мапе,  
а таксама кароткія тэкстава-візуальныя 
агляды таго ці іншага знакамітага мес­
ца, апошнія дабаўленыя аб’екты і склад 
каманды распрацоўшчыкаў праекта.

Для кантэнт-менеджара сайт з’яў
ляецца платформай збору і апрацоўкі 
гісторыка-культурнага і дапаможнага 
кантэнту. Для кантэнт-менеджараў  
былі створаны інструменты захавання  
і рэдагавання інфармацыі пра славута­
сці згодна з азначаным вышэй парад­
кам апрацоўкі. Платформа спрашчае 
супрацоўніцтва з Інстытутам гісторыі 
Нацыянальнай акадэміі навук, паколь­
кі дае магчымасць кожнаму кантэнт-
менеджару ўвайсці ў свой працоўны ка
бінет і выканаць частку працы ў зруч
ным інтэрфейсе.Мал. 2. Пабудаваны маршрут

Сацыяльны эфект праекта наступны:
– забеспячэнне якаснага сэрвісу і прадстаўлення гарадоў і мясцін замеж­

ным гасцям краіны;
– забеспячэнне зацікаўленасці спадчынай беларускай культуры мясцовых 

жыхароў гарадоў і іншых населеных пунктаў;
– рэклама і прасоўванне малавядомых рэгіянальных аб’ектаў культурнай  

і гістарычнай значнасці;
– павышэнне ўзроўню нацыянальнай самасвядомасці жыхароў Беларусі;
– прыцягненне ўвагі да аб’ектаў культурнай і гістарычнай значнасці, якія 

знаходзяцца ў аварыйным стане (аб’екты дойлідства).
Дасягненні праекта:
– зроблена працоўная мадэль KrokApp, якая апублікавана ў вольным до­

ступе ў інтэрнэт-краме мабільных праграм Google Play;
– зроблена інтэрнэт-платформа праекта, дамены: krokapp.by, krokam.by, 

krokapp.com, krokam.com;
– даступныя мовы: беларуская, англійская, руская, чэшская (прататып);
– дададзены кантэнт ахоплівае больш за 40 гарадоў Беларусі;
– праект перамог у намінацыі «Рэгіянальныя праграмы» ў конкурсе сацы­

яльных праектаў Social Weekend 8;
– праект асвятляўся ў СМІ – артыкулы ў афіцыйных газетах «Наука», 

«СБ: Беларусь сегодня», рэпартаж у праграме «Галоўны эфір» на тэлеканале 
Беларусь-1, на навінавых парталах абласных гарадоў;

– праект паспяхова прасоўваецца праз сацыяльныя сеткі вКонтакте і Face
book.

Праект KrokApp, прызначаны для збору, захавання і папулярызацыі куль­
турнай спадчыны, можа мець значны сацыяльны эфект. У першую чаргу ён 
дае карыстальніку хуткі і зручны доступ да інфармацыі пра вялікую коль
касць населеных пунктаў Беларусі. Маленькія гарады атрымаюць магчымасць 

Мал. 3. Знешні выгляд сайта krokapp.by



210

папулярызаваць свае славутасці і развіваць турыстычную плынь. Таксама пра
ект акумулюе працу спецыялістаў розных сфер – праграмістаў, філолагаў, гі
даў, гісторыкаў і г. д. Варта зазначыць, што аўдыягід не скасоўвае працу пра­
фесійнага гіда, але надае ёй якасна іншы ўзровень: экскурсавод здолее скла
даць платныя і бясплатныя маршруты, якія карыстальнікі могуць прайсці 
самастойна шмат разоў за час, зручны для вандроўкі і аглядаць упадабаную 
славутасць столькі, колькі пажадаюць, не баючыся адстаць ад экскурсійнай 
групы.

Планы праекта, кірункі для інвеставання і дадатковых падпраектаў:
– дадаць звесткі не толькі пра славутасці ўсіх 110 гарадоў, але і інфарма­

цыю пра астатнія 27 тыс. населеных пунктаў;
– адаптаваць кантэнт для іншых моў;
– укараніць сістэму аўтаматычнага ўключэння аўдыягіда па ходзе руху ка­

рыстальніка;
– усталёўваць доўгатэрміновыя кантакты з прафесійнымі гісторыкамі, 

экскурсаводамі, этнографамі для стварэння базы дадзеных высокай якасці;
– арганізаваць магчымасці дадання ўласнай інфармацыі ад экскурсаводаў, 

краязнаўцаў, гісторыкаў і іншых карыстальнікаў, дзякуючы чаму экскурсаво­
ды змогуць атрымаць дадатковы даход ад платнага кантэнту ў KrokApp;

– распрацаваць мабільную праграму для iPhone;
– знайсці партнёраў па падтрымцы праекта.

